
1 MARKMIÐ VERKEFNIS 

OWAS er vöruhúsakerfi fyrir Dynamics AX og er kerfið í notkun hjá fjölda aðila á Íslandi og 

erlendis.  Kerfið skiptist upp í Dynamics AX hluta, sem skrifaður er í X++, og handtölvuviðmót, 

sem er skrifað í Delphi.  Markmið verkefnis er að uppfæra handtölvuviðmót og samskiptalag 

kerfisins til að geta betur mætt framtíðarþörfum viðskiptavina. Viðmótið skal útfæra í 

ASP.NET vefsíðum, en vefsíðurnar þurfa að geta aðlagað sig að mismunandi skjástærðum, 

þar sem viðmótið mun verða notað á handtölvum, lyftaratölvum, spjaldtölvum, o.s.frv.  

2 TEYMI 

Eigandi verkefnis (e. Product Owner):   Einar Hannesson 

Hægri hönd Einars:      Vilma Kristín Baldvins Svövudóttir 

Leiðbeinandi:       Sigrún Eva Ármannsdóttir 

Prófdómari:       Birgir Kaldal Kristmannsson 

Verkefnastjóri (e. Scrum Master):    Birkir Björnsson 

Teymi:       Birgir Örn Birgisson 

        Birkir Björnsson 

        Hólmfríður Sylvía Traustadóttir 

 

Á meðan á verkefninu stóð veitti Advania hópmeðlimum aðstöðu í höfuðstöðvum sínum að 

Guðrúnartúni 10, sem sjá má á mynd 1. Advania gaf hópnum einnig aðgang að fartölvum 

sem notaðar voru út verkefnið.  

 
Mynd 1: Aðstaða hópmeðlima.  

3 VERKÁÆTLUN 

Á mynd 2 er yfirlitsmynd frá eiganda verkefnis, þar sem A kröfur eru númeraðar eftir 

mikilvægi. Hlutverk hópmeðlima var að útfæra veflausn fyrir tiltektarferli í OWAS 

vöruhúsakerfinu.  

 
Mynd 2: Mynd frá eiganda verkefnis um kerfið. Mikilvægi er númerað, 1 er mikilvægast. 

Á mynd 3 má sjá hvernig verkefnið á að eiga samskipti við vefþjónustulag yfir í Dynamics Ax 

kerfi Advania. 

 
Mynd 3: Yfirlistmynd um samskipti við önnur kerfi. 

3.1 AÐFERÐARFRÆÐI (SCRUM) 

Scrum aðferðafræðin var notuð, en hún er algeng í hugbúnaðarþróunarverkefnum. Scrum 

byggir á Agile hugmyndafræðinni, en hún gengur út á endurtekningar, þar sem kröfur og 

lausnir þróast smám saman. Í Scrum er unnið í svokölluðum ítrunum, sem einnig kallast 

sprettir. Í upphafi verkefnis er gerður kröfulisti, sem inniheldur allar kröfur verkefnis. Út frá 

hverri kröfu er búin til notendasaga, þar sem tilgangur hverrar sögu er útskýrður nánar.  Eftir 

það er hverri sögu gefin sögupunktur, en það er mælieining ákveðin af hópmeðlimum. 

Meginmarkmið Scrum er að gera hugbúnaðarþróunarferlið sem einfaldast, þar sem unnið er 

markvisst að kröfum í smáum skömmtum. 

3.2 KRÖFULISTI 

Í upphafi var verkefnið brotið niður í A, B og C kröfur og settur var upp kröfulisti í samráði við 

Einar og Vilmu, þar sem  

A kröfur = Mikilvægastar, verkefnið stendur og fellur með þeim. 

B kröfur = Mikilvægar en verkefnið gengur upp án þeirra. 

C kröfur = Útfærðar ef tími gefst til. 

Þegar komið var á hreint hvaða A kröfur þyrfti að klára var ákveðið að setja á þær 

sögupunkta og notuðust hópmeðlimir við skipulags póker (e. planning poker) aðferðina til að 

meta umfang hverrar sögu á skilvirkan hátt. Þegar búið var að gefa öllum A kröfum 

sögupunkta voru 3 meðalstórar kröfur teknar fyrir og meðaltímalengd hvers sögupunkts 

áætluð um 3,5 klukkustundir. Út frá því sást að miðað við þær A kröfur sem komnar voru, 

yrðu hópmeðlimir u.þ.b. 2,5 spretti að klára þær og hver sprettur yrði um 20 sögupunktar. 

Í töflu 1 má sjá endanlega útgáfu af kröfulistanum sem unninn var í samráði við Einar og 

Vilmu. Eins og sést eru sögunúmer ekki í réttri röð en það er sökum þess að kröfulistinn var 

síbreytilegur á meðan á verkefni stóð og þurfti að forgangsraða kröfum reglulega.  

Tafla 1: Kröfulisti. 

Sögu- 
númer 

Krafa 
Sögu- 

punktar 
Sprettur Forgangur 

Notkunar- 
dæmi 

1 Skal geta skráð sig inn 7 2 A 1 

2 Skal geta skráð sig út 1 2 A 2 

3 Skal geta séð tiltektarlista 2 2 A 3 

4 Skal geta skipt um tungumál 2 3 A 
 

5 Skal geta hafið tiltekt 1 2 A 3 

6 
Skal geta séð sýnishorn af 
tiltekt í tiltektarlista 

5 4 A 3 

12 
Skal geta séð upplýsingar um 
vöru 

13 4 A 4 

14 
Skal geta séð vörulista í miðri 
tiltekt 

5 4 A 4 

15 
Skal geta hætt við og lokað 
tiltekt 

2 5 A 5 

16 
Skal geta hætt við og geymt 
tiltekt 

3 5 A 6 

17 Skal geta klárað tiltekt 1 5 A 7 

18 
Skal geta breytt staðsetningu 
vöru 

2 4 A 8 

22 Skal geta tekið til vöru 2 4 A 4 

24 Skal geta valið tiltekt 2 2 A 

Sögu- 
númer 

Krafa 
Sögu- 

punktar 
Sprettur Forgangur 

Notkunar- 
dæmi 

25 
Skal geta smellt á vöru úr vöru-
lista og fengið upp upplýsingar 

2 5 A 
 

26 Vefþjónusta (sögunúmer 1) 1 4 A 
 

27 Vefþjónusta (sögunúmer 2) 0 4 A 
 

28 Vefþjónusta (sögunúmer 3) 3 4 A 
 

29 Vefþjónusta (sögunúmer 5) 1 4 A 
 

30 Vefþjónusta (sögunúmer 24) 1 4 A 
 

31 Útbúa okkar eigin vefþjónustu 17 5 A 
 

7 Prentun 5 
 

B 
 

8 
Skal geta séð tölfræði 
tiltektarlista 

2 6 B 
 

9 
Skal geta séð samantekt fyrir 
ákveðna tiltekt 

2 6 B 
 

19 Skal geta hafið móttöku 1 6 B 
 

20 Skal geta hafið talningu 34 
 

B 
 

21 Skal geta hafið flutning 34 
 

B 
 

32 Skal geta séð móttökulista 2 
 

B 
 

33 
Skal geta séð upplýsingar um 
móttökuvöru 

13 
 

B 
 

34 Skal geta valið móttöku 2 6 B 
 

35 
Skal geta séð sýnishorn af 
móttöku í móttökulista 

2 6 B 
 

36 
Skal geta breytt staðsetningu 
móttöku 

2 
 

B 
 

38 
Skal geta séð móttöku í miðri 
móttöku 

5 6 B 
 

39 Skal geta tekið á móti vöru 2 
 

B 
 

40 Skal geta klárað móttöku 1 
 

B 
 

10 Skal geta hafið flýtitiltekt 34 
 

C 
 

11 Skal geta hafið brettatalningu 34 
 

C 
 

13 Skal geta séð mynd af vöru 5 6 C 4 

41 
Skal geta séð staðsetningu 
vöru   

C 
 

42 Skal geta séð vörur á bretti 
  

C 
 

43 
Skal geta leitað að ákveðinni 
vöru eftir vörunúmeri   

C 

3.3 NOTKUNARDÆMI 

Gerð voru notkunardæmi fyrir A kröfurnar í upphafi verkefnis til þess að auðvelda 

hópmeðlimum verkið. Í kröfulistanum hér að ofan má sjá hvaða kröfur tilheyra hvaða 

notkunardæmi. 

Tafla 2: Notkunardæmi. 

Nafn Skal geta skráð sig inn 

Númer 1 

Forgangur A 

Forskilyrði Notandi er ekki skráður inn. 

Lýsing Notandi opnar kerfið, velur sitt nafn í fellilista og skráir sig inn. 

Frávik Notandi er ekki í nafnalista. 

Eftirskilyrði Notandi er skráður inn og sér aðalvalmynd. 

Vísanir (source) 1 

Notendur Allir 

Höfundur Birgir, Birkir og Sylvía 
 

Nafn Skal geta skráð sig út 

Númer 2 

Forgangur A 

Forskilyrði Notandi skal vera skráður inn. 

Lýsing Notandi fer í notendavalmynd og skráir sig út. 

Frávik Notandi er í miðri aðgerð, þarf að hætta í henni til að geta skráð sig út. 

Eftirskilyrði Enginn er skráður inn og innskráningarsíða sést. 

Vísanir 2 

Notendur Innskráðir notendur 

Höfundur Birgir 
 

Nafn Skal geta hafið tiltekt 

Númer 3 

Forgangur A 

Forskilyrði Notandi skal vera skráður inn. 

Lýsing 
Notandi sér lista af útistandandi tiltektum röðuðum eftir forgangi. Hann 
velur ákveðna tiltekt úr listanum og getur þá hafið hana.  

Frávik 
Annar notandi er búinn að velja þessa tiltekt. Birtir villumeldingu og 
sendir notanda til baka. 

Eftirskilyrði Notandi sér fyrstu vöruna í tiltektinni. 

Vísanir 3,5,6 

Notendur Innskráðir notendur 

Höfundur Birgir 

Nafn Skal geta tekið til vöru 

Númer 4 

Forgangur A 

Forskilyrði 
Notandi skal vera skráður inn. 
Notandi skal vera búin að velja tiltekt. 

Lýsing 
Notandi sér upplýsingar um núverandi vöru. Eftir tiltekt á vörunni er 
farið í næstu vöru. 

Frávik Ef vara er ekki til á lager, þá er þessari vöru sleppt og farið í næstu vöru. 

Eftirskilyrði Notandi hefur tekið til vöruna og sér upplýsingar um næstu vöru. 

Vísanir 22,13,14,12 

Notendur Innskráðir notendur 

Höfundur Birgir, Sylvía 
 

Nafn Skal geta hætt við og lokað tiltekt 

Númer 5 

Forgangur A 

Forskilyrði 
Notandi skal vera skráður inn. 
Notandi skal vera búin að velja tiltekt. 
Notandi er komin inní tiltekt á ákveðinni vöru. 

Lýsing 

Notandi ákveður að hætta við tiltekt, fær upp meldingu um hvort hann 
vilji vista tiltekt eða ekki. Ef notandi velur að vista ekki tiltekt,  fer hann 
aftur í aðalvalmynd og tiltekt fer aftur í tiltektarlista eins og hún var 
upphaflega. 

Frávik 
 

Eftirskilyrði 
Tiltekt vistast ekki. 
Notandi fer í valmyndina tiltektarlisti. 
Tiltekt fer í tiltektarlista eins og hún var upphaflega. 

Vísanir 15 

Notendur Innskráðir notendur 

Höfundur Sylvía 

Nafn Skal geta hætt við og geymt tiltekt 

Númer 6 

Forgangur A 

Forskilyrði 
Notandi skal vera skráður inn. 
Notandi skal vera búinn að velja sér tiltekt. 
Notandi er kominn inn í tiltekt á ákveðinni vöru. 

Lýsing 

Notandi ákveður að geyma tiltekt, fær upp meldingu um hvort hann vilji 
vista tiltekt eða ekki. Ef notandi velur að vista tiltekt, fer hann aftur í 
aðalvalmynd,  tiltekt er vistuð og næst þegar tiltekt er opnuð sést hvað 
er búið að taka til og hvað ekki. 

Frávik 
 

Eftirskilyrði 

Tiltekt vistast . 
Notandi fer í valmyndina tiltektarlisti. 
Hvaða notandi sem er getur tekið þessa tiltekt saman úr tiltektarlista og 
klárað hana, þá á hann að sjá hvað búið er að taka til og hvað ekki. 

Vísanir 16 

Notendur Innskráðir notendur 

Höfundur Sylvía 
 

Nafn Skal geta klárað tiltekt 

Númer 7 

Forgangur A 

Forskilyrði 
Notandi skal vera skráður inn. 
Notandi skal vera búinn að velja tiltekt. 
Notandi er kominn inn í tiltekt á seinustu vöruna. 

Lýsing 
Notandi er búinn að taka til allar vörur á viðkomandi tiltekt og fær upp 
síðustu vöruna, þá getur klárað tiltekt. 

Frávik 
Ef einhverri vöru var sleppt kemur upp staðfestingargluggi og notandi 
þarf að staðfesta að þeirri vöru hafi verið sleppt. 

Eftirskilyrði Notandi klárar tiltekt. 

Vísanir 17 

Notendur Innskráðir notendur 

Höfundur Sylvía 

Nafn Skal geta breytt staðsetningu vöru 

Númer 8 

Forgangur A 

Forskilyrði 
Notandi skal vera skráður inn. 
Notandi skal vera búinn að velja tiltekt. 
Notandi er kominn inn í tiltekt á ákveðinni vöru. 

Lýsing 
Notandi sér að tiltekin vara er ekki á þeim stað sem kerfið segir til um, þá 
fær notandi valmöguleika á öðrum staðsetningum vöru. 

Frávik 
 

Eftirskilyrði Notandi hefur fært staðsetningu vöru á réttan stað í kerfinu. 

Vísanir 18 

Notendur Innskráðir notendur 

Höfundur Sylvía 

3.4 ÁHÆTTUGREINING 

Áhættugreining var gerð í upphafi verkefnis til að undirbúa hópmeðlimi ef einhver vandamál 
myndu koma upp. 
 
Hver áhættuþáttur var metinn með líkum frá 1-5: 

 1 = 0-10% líkur - mun ekki gerast. 
 2 = 11-40% líkur - mjög ólíklegt að gerist. 
 3 = 41-60% líkur - einhverjar líkur á að gerist. 
 4 = 61-90% líkur - mjög líklegt að gerist. 
 5 = 91-100% líkur - mun gerast. 

 
Alvarleiki hvers áhættuþáttar var líka metinn með tölum á bilinu 1-5 þar sem 1 = 
auðyfirstíganlegt en 5 = verkefnisstoppandi. 
 
Áættustuðull var margfeldi líka og alvarleika. Áhættustuðull getur verið á skalanum 1 – 25 og 
er metin svona: 
 

 1 – 5 = Engin áhætta. 

 6 – 12 = Lítil áhætta. 

 13 – 20 = Svolítil áhætta. 

 21 – 25 = Mjög mikil áhætta. 

Tafla 3: Áhættugreining. 

Áhættuþáttur 
Líkur 
(1-5) 

Alvarleiki 
(1-5) 

Áhættustuðull ( 
1 – 25) 

Athugasemdir / Hvað 
gera skal 

Sögur vanmetnar 3 3 9 
Skrifa söguna aftur og 
skipta upp í fleiri aðgerðir. 

Ráðfæra sig ekki við 
notendur/viðskiptavini 

2 4 8 
Vera dugleg að fá 
notendur til að prófa 
kerfið. 

Óljósar kröfur 3 2 6 
Tala við eiganda 
verkefnis, Einar, og fá 
betri útskýringu á kröfu. 

Álag í skóla / vinnu 3 2 6 

Hópmeðlimir vanmeta 
önnur verkefni í skóla og 
vinnu. Betra skipulag og 
forgangsröðun. 

Aðferðafræði ekki 
fylgt 

2 2 4 
Verkefnastjóri þarf að ýta 
betur á eftirfylgni. 

Vandamál með gögn 2 2 4 
Einhvers konar vandamál 
með gögn frá Dynamic AX 
eða netþjón Advania. 

Viðmótsbreytingar 
 

2 2 4 
Einhvers konar breytingar 
sem eigandi verkefnis vill 
gera á hönnun. 

Vandamál með 
Samstæðustjórnunar- 
kerfi 

4 1 4 

Vandamál og annað sem 
kemur oft upp í 
samstæðustjórnunarkefi 
(e. source control). 

Veikindi 4 1 4 
Ef meðlimur verður veikur 
þarf hann að vinna að 
heiman. 

Óáreiðanleg 
nettenging á vinnustað 

3 1 3 
Á eigin tölvum. Tölvur frá 
Advania tengjast 
staðarnetinu. 

Tafir á að fá 
vinnuaðstöðu  

1 2 
2 
 

Ýta á eiganda verkefnis ef 
eitthvað vantar. 

4 FRAMVINDA 

Fjöldi spretta var 8 og innifalið í því er sprettur 0, sem meðlimir notuðu til þess að koma sér 

upp þróunarumhverfi og búa til tímaskráningarblað, dagbók og fleira á Google Docs.  Hver 

sprettur er 14 dagar, nema sprettur 0 og sprettur 7 sem eru upphafs- og endasprettir sem  

áætlað var að tæki minna en 14 daga. 

4.1 YFIRLIT  

Tafla 3 sýnir yfirlit yfir spretti verkefnis. Númer spretts, upphafs- og endadagsetningar 

spretta, ásamt lengd þeirra í dögum koma fram í fyrstu fjórum dálkunum. Næstu þrír dálkar 

sýna hversu marga punkta hópurinn áætlaði að klára, hversu marga punkta hópurinn kláraði 

í raun og að lokum hvaða sprettum sé lokið. 

Tafla 4: Yfirlit spretta. 

 Yfirlit spretta 

Sprettur Upphaf Dagar Endir Áætlun Raun Staða 

0 05/09/2013 4 08/09/2013 0 0 Lokið 

1 09/09/2013 14 22/09/2013 0 0 Lokið 

2 23/09/2013 14 06/10/2013 19 13 Lokið 

3 07/10/2013 14 20/10/2013 7 2 Lokið 

4 21/10/2013 14 03/11/2013 33 27 Lokið 

5 04/11/2013 14 17/11/2013 25 25 Lokið 

6 18/11/2013 14 01/12/2013 34 34 Lokið 

7 02/11/2013 10 11/12/2013 0 5 Lokið 
 

Mynd 4 sýnir framvindu verkefnis. Upphaflega voru A kröfur verkefnis 56 sögupunktar sem 

hópmeðlimir reiknuðu út að tæki 2,5 spretti að ljúka við. Eins og sjá má fór verkefnið hægt af 

stað í byrjun og bið eftir vefþjónustu frá Advania dró svolítið úr hópmeðlimum. Þegar ljóst 

var að það yrði löng bið eftir vefþjónustu Advania ákváðu hópmeðlimir að útfæra sína eigin 

vefþjónustu og byrja á B kröfum verkefnis. Þar með jókst umfang verkefnis um helming. Fyrir 

lokasprettinn var svo umfangið minnkað lítillega þar sem hópmeðlimir voru í prófum og áttu 

því erfitt með meira umfang. 

 
Mynd 4: Framvinda verkefnis. Rauða línan sýnir umfang verkefnis. Bláa línan sýnir raun framvindu. 
Appelsínugula línan sýnir áætlaða framvindu. 

Út frá mynd 4 sést að frá byrjun var raunframvinda aðeins á eftir áætlaðri framvindu. Eftir 

þriðja sprett hefur bilið milli áætlaðrar framvindu og raunframvindu þó haldist stöðugt og í 

lokasprettinum náði raunframvinda verkefnisins áætlaðri framvindu. Fyrir lokasprettinn 

stendur áætluð framvinda í stað því hún hafði þegar jafnað minnkaða umfangið. Eftir voru 

því einungis þeir punktar sem vantað hafði upp á í öðrum sprettum, hinn stöðugi 

sögupunktamunur á áætlaðri framvindu og raunframvindu fram að lokasprettinum. 

4.2 TÍMASKRÁNING 

Tímaskráning hópmeðlima fór fram á Google Docs, þar sem kröfulistinn og yfirlit spretta var 

einnig geymt. Tímaskráning hópmeðlima var sem hér segir: 

 

Birgir: 306,5 klst. 

Birkir: 337,5 klst. 

H. Sylvía: 369 klst. 

4.3 SPRETTUR 0 

Hópmeðlimir gerðu ekki uppgjör (e. retrospective) út frá spretti 0 enda var hann bara fjórir 

dagar. Tíminn fór að mestu í að ræða styrkleika meðlima til að auðvelda dreifingu verkefna á 

hópmeðlimi. 

4.4 SPRETTUR 1 

Sprettur 1 fór vel af stað, verkefnið var sett upp í Visual Studio 2012, gert var 

tímaskráningarskjal á Google Docs og sprettir skipulagðir á Trello. Einnig var kröfulisti settur 

upp með eiganda verkefnis. Út frá kröfulista voru gerð notkunardæmi fyrir nokkrar A kröfur. 

Meðfram uppsetningu byrjuðu hópmeðlimir á að gera frumgerðir. 

Uppgjör  

Það sem fór vel: 

 Fengin var góð vinnuaðstaða. 

 Skjót svör eiganda verkefnis við spurningum. 

 Hópmeðlimir duglegir að hittast og allir tóku þátt. 

Það sem mátti bæta: 

 Hafa aðgang að aðstöðunni allan sólarhringinn. 

Hvernig á að bæta: 

 Fá aðgang að aðstöðunni allan sólarhringinn. 

4.5 SPRETTUR 2 

Sprettur 2 fór aðallega í viðmótshönnun. Sprettsáætlun var nærri lagi, ofáætluð lítillega, en 

ekki náðist að klára áætlaðan sprett sökum þess að ekki var búið að útfæra vefþjónustulag 

fyrir raungögn. Einnig var byrjað á rekstrarhandbók, notendaleiðbeiningum og 

viðmótsprófunum á vefsíðu. 

 
Mynd 5: Framvinda sprettur 2. Bláa línan sýnir raun framvindu. Appelsínugula línan sýnir áætlaða 
framvindu. 

Uppgjör  

Það sem fór vel: 

 Sprettsáætlun var nærri lagi. 

 Lokið við allt sem hægt var. 

Það sem mátti bæta: 

 Vantar vefþjónustu frá Advania og því ekki hægt að klára allt í spretti 2. 

 Deila verkefnum betur á hópmeðlimi. 

Hvernig á að bæta: 

 Útbúa gervi (e. dummy) gögn í spretti 3 til að vera betur undirbúin þegar 

vefþjónustan kemur. 

 Vera duglegri að deila verkefnum á aðila og skrifa inná Trello, Skype eða Facebook 

hvað hver og einn er að gera. 

4.6 SPRETTUR 3 

Upphafleg áætlun fyrir sprett 3 gerði ráð fyrir að klára 18 sögupunkta. Mikið námsálag á 

hópmeðlimi aðra vikuna leiddi þó til endurskoðunar, og áætlað var að klára 7 sögupunkta. 

Tveir af þessum 7 sögupunktum voru ný A krafa frá eiganda verkefnis, að geta valið 

tungumál.  

Einungis tókst að klára 2 punkta af 7 í sprettinum. Ástæður þess eru, eins og áður sagði, álag í 

öðrum áföngum skólans, frí hópmeðlima og flensa. Í áhættugreiningu var gert ráð fyrir töfum 

að þessu tagi og verkefnið því skipulagt þannig að í lok þess væru 1 - 2 sprettir með færri 

sögupunktum, til að draga úr skaða. 

 
Mynd 6: Framvinda sprettur 3. Bláa línan sýnir raun framvindu. Appelsínugula línan sýnir áætlaða 
framvindu. 

Uppgjör 

Það sem fór vel: 

 Áhættugreiningin undirbjó okkur vel fyrir vandamál sprettsins. 

Það sem fór ekki vel: 

 Of mikið álag í öðrum áföngum í skóla. 

 Einn meðlimur hópsins var frá í eina viku. 

 Ekki náðist að klára sögupunkta spretts. 

Það sem mátti bæta: 

 Vefþjónustan frá Advania ekki ennþá komin en hún er komin í farveg. 

Hvernig á að bæta: 

 Skipuleggja tímann betur þegar mikið álag er í skóla úr öðrum áföngum. 

 Ákveðið var að endurskipuleggja sprett 4 með því að færa það sem var á 

spretti 4 yfir á sprett 5 og nota sprett 4 til þess að ljúka sprettum 1, 2 og 3 

með því að innleiða vefþjónustuna. 

4.7 SPRETTUR 4 

Í upphafi spretts 4 bárust þær góðu fréttir að útfærsla á vefþjónustu væri hafin og þann 25. 

október var hægt að tengjast vefþjónustunni. Áætlað var að klára kröfu 6 ásamt 

vefþjónustukröfunum sem voru klofnar út úr kröfunum í spretti 2. Um miðjan sprett kom í 

ljós að finna yrði annan forritara til að klára vefþjónustuna, þar sem upphaflegi forritarinn 

var látinn fara, og því var ljóst að ekki yrði hægt að klára sögupunkta vefþjónustunnar í 

sprettinum. Ákváðu hópmeðlimir því að útfæra sína eigin vefþjónustu þar sem ekki var hægt 

að spá fyrir um hvort vefþjónusta frá Advania yrði að veruleika. Þrátt fyrir að eigin 

vefþjónusta væri til staðar, tók mjög langan tíma að útfæra hana og erfitt reyndist að útbúa 

gögn fyrir heilt vöruhús. Einnig voru gerðar viðmótsprófanir til að kanna flæði vefsíðunnar. 

 
Mynd 7: Framvinda sprettur 4 . Bláa línan sýnir raun framvindu. Appelsínugula línan sýnir áætlaða 
framvindu. 

Uppgjör 

Það sem fór vel: 

 Eigin vefþjónusta útfærð í stað gervi gagna. 

 Sprettsáætlun stóðst og náðist að klára þær kröfur sem voru í sprettinum. 

 Mun fleiri sögupunktar kláraðir en í sprettinum á undan. 

 Aðstaða veitt allan sólarhringinn. 

Það sem fór ekki vel: 

 Tíminn sem fór í að gera okkar eigin vefþjónustu þegar vitað er til þess að 

vefþjónusta frá Advania er á leiðinni. 

4.8 SPRETTUR 5 

Í upphafi spretts var hópmeðlimum tilkynnt að nýr forritari væri fundinn til að útfæra 

vefþjónustu Advania, en vitað var að það tæki einhvern tíma að útfæra vefþjónustuna og því 

var haldið áfram að notast við vefþjónustu hópsins. Hópmeðlimir sáu líka að með eigin 

vefþjónustu var hægt að klára A kröfur verkefnis og var því ákveðið að hefja grófhönnun á B 

kröfum í samstarfi við eiganda verkefnis.  

 
Mynd 8: Framvinda sprettur 5. Bláa línan sýnir raun framvindu. Appelsínugula línan sýnir áætlaða 
framvindu. 

Uppgjör 

Það sem fór vel: 

 Byrjað var á grófhönnun og útfærslu á B kröfum. 

 Nýr forritari fengin fyrir vefþjónustu Advania. 

4.9 SPRETTUR 6 

Haldið var áfram með B kröfur verkefnis og eigin vefþjónustu. Tilkynnt var að vefþjónusta 

Advania væri komin í gang en töldu hópmeðlimir að of seint væri að setja hana inn í 

verkefnið þar sem vefþjónustan var ekki fullgerð, 5 dagar voru í sýningu fyrir prófdómara og 

óvíst að vefþjónustan myndi klárast í tæka tíð. 

 
Mynd 9: Framvinda sprettur 6. Bláa línan sýnir raun framvindu. Appelsínugula línan sýnir áætlaða 
framvindu. 

Uppgjör 

Það sem fór vel: 

 Útfærsla á síðustu kröfum verkefnis. 

 Náðist að útfæra nokkrar B kröfur. 

Það sem fór ekki vel: 

 Ekki náðist að setja inn vefþjónustu frá Advania því hún var ekki tilbúin í tæka 

tíð fyrir sýningu. 

 Hópmeðlimir voru allir í prófum seinni viku sprettsins sem kom niður á 

vinnuframlagi þá vikuna. 

4.10 SPRETTUR 7 

Um miðjan sprett 7 var ljóst að flest föll í vefþjónustu frá Advania væru komin inn. Var því 

ráðist í það að útfæra síðustu A kröfurnar. Degi fyrir lokaskil kom í ljós að eitt fall í 

vefþjónustu Advania virkaði ekki sem skildi og því náðist ekki að útfæra það fyrir skil. Stendur 

því eftir ein A krafa sem er ókláruð í verkefninu. 

Mynd 10: Framvinda sprettur 7. Bláa línan sýnir raun framvindu. Appelsínugula línan sýnir áætlaða 
framvindu. 

Uppgjör 

Það sem fór vel: 

 Skýrsluskrif gengu með ágætum. 

 Tókst að setja inn hluta af vefþjónustu frá Advania. 

Það sem fór ekki vel: 

 Ekki náðist að klára allar A kröfur. 

 Allir hópmeðlimir í prófum á sama tíma og lokaskil voru. 

5 FRUMGERÐIR 

5.1 TILTEKT 

 
Mynd 11: Innskráning notanda. 

 
Mynd 12: Aðalvalmynd, tiltekt valin. 

Mynd 13: Stillingar sjást þegar notandi smellir á örina, þar fær hann upp tungumálavalmöguleika og útskrá. 

 
Mynd 14: Undirvalmynd tiltektar. 

Mynd 15: Tiltekt, tiltektalisti. 

 
Mynd 16: Tiltekt notanda á einni vöru. 

Mynd 17: Tiltektarlisti sýndur. 

 
Mynd 18: Notandi getur ekki skráð sig út í miðri tiltekt. 

5.2 MÓTTAKA 

 
Mynd 19: Aðalvalmynd, móttaka valin. 

 
Mynd 20: Undirvalmynd móttöku. 

Mynd 21: Móttaka, móttökulisti. 

 
Mynd 22: Móttaka einnar vöru í einu. 

6 HÖNNUN  

6.1 TILTEKT 

 
Mynd 23: Innskráning notanda, veflausn. 

 
Mynd 24: Aðalvalmynd 1, veflausn. Það sem er grátt er ekki útfært. 

 
Mynd 25: Stillingar sjást þegar notandi smellir á örina, þar fær hann upp tungumálavalmöguleika og útskrá. 



LOKAVERKEFNI  OWAS VÖRUHÚSAKERFI

 
 

 29  

 

 
Mynd 26: Undirvalmynd tiltektar. Það sem er grátt er ekki útfært. 

 
Mynd 27: Tiltektarlisti. 

 
Mynd 28: Tiltekt einnar vöru. 

Mynd 29: Tiltekt einnar vöru með sýnishorni af tiltektarlista. 

6.2 MÓTTAKA 

 
Mynd 30: Undirvalmynd móttöku. Það sem er grátt er ekki útfært. 

 
Mynd 31: Móttökulisti. 

Mynd 32: Móttaka einnar vöru. 

 
Mynd 33: Móttaka einnar vöru með sýnishorni af móttökulista. 

7 LOKAORÐ 

Samstarf hópmeðlima var mjög gott, samskipti til fyrirmyndar og hópmeðlimir náðu vel 

saman. Vinnan fór hægt af stað en hraðinn jókst fljótt og þá fóru hjólin að snúast. Fyrstu þrír 

sprettirnir voru vanmetnir, náðist ekki að klára alla punktana í þeim sprettum og þurfti því að 

endurskipuleggja sprettina. Við teljum það vera eðlilegt enda um áætlun að ræða og eftir því 

sem lengra leið á verkefnið fengu hópmeðlimir betri skilning og tilfinningu fyrir verkefninu og 

áttum við þá auðveldara með að skipuleggja sprettina. Í seinni sprettum verkefnis náðum við 

ávallt að klára kröfur sprettsins og byrja á kröfum sem voru ekki á sprettsáætlun. 

Samstarfið við Advania var mjög gott. Vikulega voru fundir með Einari og Vilmu til að fylgjast 

með framvindu verkefnis, þess á milli var tölvupóstur notaður og höfðu þau alltaf skjót svör 

við spurningum sem vöknuðu hjá hópmeðlimum varðandi verkefnið. Einnig útveguðu þau 

fína aðstöðu sem notuð var út verkefnið.  

Það sem stendur upp úr í þessu verkefni er að vandamál geta komið upp sem teymið hefur 

ekki stjórn á. Hér var vandamálið vefþjónustan sem Advania átti að útvega til að hægt væri 

að sækja gögn í gagnagrunn þeirra. Í upphafi verkefnis var þó gerð áhættugreining sem 

undirbjó okkur vel fyrir svona vandamál og og leystum við þetta vandamál með því að útfæra 

okkar eigin vefþjónustu, sem kom sér mjög vel þegar lengra leið á verkefnið. Það tók þó 

dágóðan tíma að útfæra okkar eigin vefþjónustu með gögnum.  

Þar sem þetta verkefni er tilraunaverkefni (e. proof of concept) innan Advania og einn liður í 

stærra verkefni, er ljóst að í framtíðinni verður haldið áfram að þróa þetta verkefni og 

vonumst við til þess að okkar framlag nýtist þeim sem taka við verkefninu.  

Hópmeðlimir voru allir sammála því að reynslan af þessu verkefni muni nýtast okkur vel í 

framtíðinni.  

 

 


